
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

Kirish. Adabiyot oʻzining badiiy nafisligi bilan, soʻz sanʼatining sir-asrorlari orqali 

maʼnaviy qoniqish hadya etuvchi fan sifatida alohida oʻrin tutgan. Bu fan oʻzining moʻjizakor 

taʼsir kuchi bilan insoniyatning ongiga, fikriga, qalbiga, tuygʻulariga taʼsir etib kelgan. Ammo bu 

fanni oʻrganish, uni oʻqitish usullarini kashf etish masalasi asrlar mobaynida turli davrlarda 

turli shakllarda amalga oshirib kelingan. Aslida, adabiyot fanini oʻqitish usullari qachon paydo 

boʻlganligi haqida aniq bir fikr aytish qiyin. 

Qadim zamonlardan buyon adabiyot ilmini oʻrganish masalasida hamisha bir muammo 

koʻndalang boʻlib turgan. Yaʼni nimani oʻqitish, oʻrgatish lozim, qanday yoʻl, usulni qoʻllash 

kerak? Bu muammoga javob topish esa talabalarni adabiyotga oid maʼlumotlardan xabardor 

qiluvchi ustoz zimmasiga yuklatilgan. Oʻz navbatida, mudarris murakkab matndagi manbalarni 

oʻrgatish usullariga murojaat qilgan va ularni amalda qoʻllagan. Murakkab matnlardan biri VII 

asrning birinchi yarmida nozil boʻlgan Qurʼoni karimdir. Bu asar musulmonlarning muqaddas 

kitobi boʻlib, u oʻz tarixiy, madaniy, maʼnaviy-ahloqiy ahamiyati bilan butun Sharq xalqlarining 

maʼnaviy va ijtimoiy taraqqiyotiga katta taʼsir koʻrsatgan. Shuningdek, axloqiy poklanishda 

najot omilidir. 

Adabiyotlar tahlili. Adabiyot oʻqitish metodikasi bilan bogʻliq, dastlabki tadqiqotlar 

yigirmanchi asrning yigirmanchi yillarida fan sifatida shakllandi va rivojlanib bordi. Xususan, 

Mahmudxoʻja Behbudiy, Abdulla Avloniy, Hamza kabi ijodkorlar va dastlabki maʼrifatparvarlar 

badiiy ijod namunalarini yaratish bilan birga dastlabki tashkil etilgan maktablar uchun darslik 

va oʻquv qoʻllanmalar yaratgan uslubshunoslar hamdir. Ular yaratgan darsliklar biri “Birinchi 

muallim” boʻlib, Abdulla Avloniy tili bilan aytganda “Birinchi maktablarimizning shogirdlarina 

alifbodan soʻng oʻqutmak uchun ochiq til va oson tarkib ila yozulub, axloqiy axloqiy hikoyalar, 

adabiy sheʼrlar ila ziynatlanmish”[1], deya eʼtirof etar ekan, darslikka “Turkiy guliston yoxud 

axloq” asaridan namuna kiritadi. 

Mahmudxoʻja Behbudiy, Siddiqiy Ajziy, Said Rizo Alizoda, Hamza kabi ijodkorlar ham 

sezilarli iz qoldirgan yirik siymolardir. 

Ayniqsa, Hamzaning “Yengil adabiyot”, “Oʻqish kitobi”, “Qiroat kitobi” (1914-1915) 

Abdurahmon Saʼdiyning “Saboq tuzugi” (1920) darslik va dasturlarida adabiyot oʻqitish 

metodikasiga oid ayrim maʼlumotlar uchraydi. Aslida, “Adabiy oʻqish” atamasi 1921-yil oʻquv 

dasturlarida tilga olingan boʻlib, maktab taʼlimida inobatga olina boshladi. 

1924-yildan 1929-yilgacha oʻtgan davr ichida Elbekning “Namuna” (1-5 qism, 1925), 

Fitratning “Adabiyot qoidalari”, “Oʻzbek adabiyoti dasturlari” (1925) kitoblari yaratildi. 

1938-yilda esa “Toʻliqsiz oʻrta va oʻrta maktablar uchun programma”da qisman boʻlsa-

da adabiy asarni oʻqishga urgʻu berildi. Sal keyinroq tuzilgan “Oʻrta maktab progammalari” 

(1940)da ogʻzaki va yozma nutqni oʻstirishga, oʻquvchilarning mustaqil fikrlash imkoniyatlarini 

rivojlantirishga eʼtibor berildi, asarni ifodali oʻqish, savol va topshiriqlar hamda mashqlar 

asosida asarning gʻoyaviy mazmunini oʻzlashtirish tavsiya etildi. Tanlangan asarlarning 

oʻquvchilarning yoshi va bilim saviyasiga mos boʻlishiga eʼtibor qaratildi. 

1934-yilda “Oʻrta maktablarda adabiyot oʻqitish metodikasining asosiy masalalari ” 

nomli uslubiy qoʻllanma yaratildi. Unda adabiyotni maxsus fan sifatida oʻqitish bolaga adabiy 

taʼlim berishda tegishli izchillik va mantiqiy qoidalar boʻlishi koʻrsatib oʻtildi.  

Aslida, mazkur uzluksiz taʼlim tizimini oʻrganish masalasi oʻtgan asrning 60-70-yillarida 

boshlangan boʻlib, asosan umumtaʼlim maktablari va oliy oʻquv yurtlari uchun darsliklar va 

oʻquv qoʻllanmalar yaratgan taniqli metodist-olimlarni qiziqtirib kelgan. Ular asosan 

madrasalarda tahsil olgan ziyolilarning farzandlari boʻlib, taʼlim tarixining zukko bilimdonlari 

edi. Xususan, taniqli metodist-olim Subutoy Dolimov 1940-yildan boshlab oʻrta maktablar 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/5 (3)-2023 

 

286 

uchun adabiyot dasturlarni, beshinchi sinfdan tortib oʻninchi sinfga qadar hamda pedagogika 

bilim yurtlari va texnikumlari uchun adabiyotdan darslik va majmualar tuzishda faol ishtirok 

etibgina qolmay, bu jarayonga rahbarlik ham qilib keldi. 1952-yilda u “Adabiy oʻqish 

metodikasi”, 1955-yilda “Vatan adabiyoti” xrestomatiyasi uchun metodik qoʻllanma” (5-sinf 

uchun) asarlarini yaratdi. Shuni alohida taʼkidlash kerakki, bu ikki asar adabiyot oʻqitish 

metodikasi boʻyicha yaratilgan birinchi uslubiy qoʻllanmalardan boʻlib, Oʻzbekistonda adabiyot 

oʻqitish metodikasining fan sifatida shakllanishida dastlabki qadam boʻldi. “Avtor adabiy oʻqish 

metodikasi” qoʻllanmasida ..., — deb yozadi prof.Asqar Zunnunov, — badiiy asarni oʻzlashtirish 

va estetik tarbiyaning muhim sharti boʻlgan ifodali oʻqishga eʼtibor beradi. ...Qoʻllanmada 

adabiyotshunoslikda yuz bergan yangiliklar asosida ilgʻor pedagogik tajribalar 

umumlashtirilgan”.[2] Olim nazarda tutgan “ilgʻor pedagogik tajriba” V.V.Golubkov, 

M.A.Ribnikova, N.I.Kudryashov, YA.A.Rodkovich kabi rus metodist olimlarining asarlarining 

asarlarida bayon qilingan edi. S.Dolimov bu asarlarni har tomonlama tanqidiy oʻrgandi, muhim 

hisoblaganlarini oʻzbek tiliga tarjima qilib, oʻzbek adabiyotini oʻqitish amaliyotiga qoʻllashga 

harakat qildi. Oʻsha dolgʻali davrda darsliklar, uslubiy qoʻllanmalar yaratish anchayin jasoratni 

ham talab qilar edi. Ustoz bilan bir suhbatda “Men yozgan darsliklarimdan, uslubiy 

qoʻllanmalarimdan aslo koʻnglim toʻlmagan. Darhaqiqat, darsliklar, “Oʻzbek adabiyoti” deb 

nomlansa-da, tanlangan mavzularning 50-60 foizini rus, qardosh, chet el adabiyoti tashkil etar 

edi. Oʻzbek adabiyoti zabardast vakillari nomlarining qoralanishi, ular qatagʻon-qirgʻin 

qurbonlariga aylanishi sababli, darsliklarni toʻldirish uchun shunday yoʻl tutilgan edi.  

Muhokama. Haqiqatdan ham, bugun dasturga kiritilgan shoir yoki yozuvchini ertasiga 

xalq dushmani sifatida chiqarib tashlash qanchalik ogʻir ekanini his qilish qiyin emas. Axir, olim 

ularni tanigan, suhbatida boʻlgan (Abdulla Qodiriy, Choʻlpon, Usmon Nosir, Maqsud Shayxzoda, 

Mirzakalon Ismoiliy va boshqalar), isteʼdodlarini tan olgan va darslik-qoʻllanmalarga kiritishga 

harakat qilgan. Ammo Subutoy Dolimovning muhim xizmatlaridan biri shundaki, u nihoyatda 

mohirlik bilan eng muhim uslubiy tavsiyani, yaʼni asarlarni mustaqil oʻqishni keng targʻib qiladi. 

Bundan maqsad oʻquvchilar bilan ijodiy suhbatni amalga oshirish orqali ayrim adabiyotning va 

adabiyot nazariyasining taqiqlangan jihatlarini etkazishga harakat qiladi. Bu yoʻl bilan olim, bir 

tomondan, oʻquvchilarda mustaqil fikrlash qobiliyatini oʻstirish maqsadini koʻzlasa, ikkinchi 

tomondan, oʻquv dasturiga kirita olmagan uslubiy takliflarini asarlar qatidan qidirishga, 

ularning maʼnaviyatini yuksaltirishga intilgan. Shuning barobarida oʻquvchilarni kitobxon 

sifatida tayyorlash maqsadi ham koʻzlangan. Ustozning oʻsha davr sharoitidan kelib chiqib, 

qoʻllagan yoʻllaridan biri shu edi. Olim rahbarligida birinchi bor oliy oʻquv yurtlari uchun 

yaratilgan “Adabiyot oʻqitish metodikasi” darsligi (1967), qator metodik qoʻllanmalar va 

maktab darsliklari rus metodist-olimlarining tajribalari asosida yaratildi va oʻzbek adabiyotini 

oʻqitish metodikasiga moslashtirilib oʻquvchilarga taqdim etildi. 

Bevosita adabiyot oʻqitish usullari tarixiga bagʻishlangan professor Asqar Zunnunovning 

“Oʻzbek adabiyoti metodikasi tarixidan ocherklar” (1973) oʻquv qoʻllanmasida shunday 

satrlarga duch kelamiz: “Turkiston maktab va madrasalarida, — deb yozadi olim, — ijtimoiy 

muhit va jamiyat hayotini, kishilarning oʻzaro munosabatini, xususiyatini oʻrganish oʻquvchilar 

uchun zararli mashgʻulot sifatida taʼlimdan chiqarib tashlanadi... Turkistonning eski maktab va 

madrasalarida quruq dogmatik, taʼlim hukmronlik qildi. Taʼlimdagi bu dogmatizm bolalarning 

savodsiz boʻlib qolishiga sabab boʻldi”.[2] 

Bu fikrlar XX asr boshlarida hukm sura boshlagan rasmiy ijtimoiy-siyosiy qarashlarning 

taʼlim tizimiga taʼsiri ostida aytilgandir. Ammo olim madrasalar taʼlim tizimini yaxshi 

bilganligini bir oʻrinda quyidagicha ifodalaydi: “...Oʻtmishdagi maktab va madrasalarda 

adabiyot oʻqitish, adabiy asarni oʻqish va tahlil qilish usullarini oʻrganish alohida tadqiqot 

ishlarini olib borishni talab etadi”, — deydi.[2, 10-b] Koʻrinadiki, olim bu mavzuning “alohida 

tadqiqot ishi”ni olib borishga loyiq ekanligini alohida eʼtirof etsa-da, ammo bu tadqiqotni olib 

borishning imkoni yoʻq edi. Shuning uchun olim oʻz tadqiqotida 1917-yildan keyingi davr 

adabiyot oʻqitish metodlari tarixini yoritish bilan chegaralangan. 

Adabiyotshunos metodist olimlardan Natan Mallayev, Vohid Abdullayev, Gʻulom 

Karimovlar tomonidan oliy oʻquv yurtlarining filologiya fakultetlari uchun turli yillarda yozgan 

“Oʻzbek adabiyoti tarixi” darsliklarida ham mualliflar taʼlim tarixi xususida ham qisqa maʼlumot 

berib oʻtadilar. Atroflicha maʼlumot berishning imkoni hamon yoʻq edi. 

Natijalar. Yuqorida tilga olingan darslik, uslubiy qoʻllanmalarda aytilgan fikrlardan 

oʻsha davr hukmron mafkurasining barcha sohalar singari, ilm-maʼrifatni ham bir qolipga solib 

qoʻyganligining guvohi boʻlamiz. Shu sababli olimlarning zamona zayli bilan murosasozlik 

qilishga, gʻayri ilmiy xulosalar chiqarishga majbur boʻlgani ham koʻzga yaqqol tashlanadi. 

Ammo, imkon qadar adabiyot oʻqitish metodikasi fanining rivoji uchun xizmat qilgan bir 

guruh metodist olimlardan H.Ubaydullaev, Q. Axmedov, S.Ismatov, R. Usmonovlar oʻzlarining 

qator uslubiy qoʻllanmalari maqolalari bilan hissa qoʻshdilar. Bu sohadagi eng yirik tadqiqot, 

shubhasiz, “Adabiyot oʻqitish metodikasi”dir. 

Bu darslik oldingi yaratilgan metodik tadqiqotlardan bir oz farq qilgan holda, adabiyot 

oʻqitish metodikasi fanining oʻqitilishi bilan bogʻliq muammolariga oydinlik kiritilganligi 

muhim ahamiyatga egadir.  

Respublikamiz mustaqillikka erishganiga oʻttiz yil toʻldi. Bu tarix qarshisida nihoyatda 

qisqa muddat boʻlib koʻrinsa-da, ammo mohiyat jihatidan asrlarga teng mazmunga ega ulugʻ 

tarixiy hodisadir. Mustaqillik Vatan tarixini manbalar asosida chuqur oʻrganish imkonini berdi. 

Yurtimiz tarixining chuqur ildizini tashkil etgan taʼlim tizimi tarixini oʻrganish ham dolzarb 

masalalar qatoridan oʻrin oldi. 

Xulosa. Mustaqillik yillarida adabiyot oʻqitish metodikasi boʻyicha bir qator jiddiy 

tadqiqotlar amalga oshirildi. Shuningdek, oʻz davrida yetarli darajada ilmiy-uslubiy tadqiq 

etilmagan, milliy qadriyatimiz hisoblangan sharqona oʻqitish metodikasi masalalarini tiklash 

imkoniyatlari yaratildi. Xususan, bu borada olimlardan akademik B. Valixoʻjayev, U. Dolimov, 

M. Tursunovalar tomonidan ilmiy tadqiqotlar olib borildi. Taʼlim tariximizda chuqur 

oʻrganilgan adabiyot nazariyasiga oid badiiy sanʼatlar, ilmi aruzga oid tadqiqotlar, bugungi kun 

oʻquvchilariga mos tarzda uslubiy qoʻllanmalar professor A.Hojiahmedov tomonidan yaratildi. 

 

Adabiyotlar/Литература/References: 

 

1. Abdulla Avloniy. Tanlangan asarlar. 2 jild. T. Ma’naviyat, 1998, 9-bet 

2. Zunnunov A. O‘zbek adabiyoti metodikasi tarixidan ocherklar. – T.: O‘qituvchi, 1973. 270 b. 

3. Dolimov Ulug‘bek. Milliy uyg‘onish pedagogikasi. – T.: NOSHIR, 2012.-260 b. 

4. Hojiahmedov Anvar  Mumtoz badiiyat malohati T. Sharq 1999. 240 bet. 

5. Qodirov V. Mumtoz adabiyot: o‘qitish muammolari va yechimlar. Monografiya. T.: Alisher 

Navoiy nomidagi O‘zbekiston Milliy kutubxonasi nashriyoti, 2009. – 244 b 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/5 (3)-2023 

 

288 

6. Tohirov S. Aruz vazni qoidalari. O‘quv qo‘llanma. Samarqand. SamDU 2019.-147 b. 

7. Tursunova M. Adabiyot qanday o‘qitilishi kerak? // O‘zbekiston adabiyoti va san’ati, 2003-

yil, 23-iyul. 

8. Valixo‘jayev B. O‘zbek adabiyotshunosligi tarixi. – T.: O‘zbekiston, 1983.150 b. 

9.  Zunnunov A. Badiiy asar tahlili metodikasi. – T.: O‘qituvchi, 1992. 120 b.



323 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ S/5 (3)-2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI:  10.47390/SPI1342V3SI5Y2023 
 

mailto:scienceproblems.uz@gmail.com
https://scienceproblems.uz/

